ՀԻՄՆԱՎՈՐՈՒՄ
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2021 թվականի դեկտեմբերի 23-Ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

1. Անհրաժեշտությունը. Նախագծի ընդունումը պայմանավորված է ՀՀ պաշտպանության նախարարության և մի շարք արտասահմանյան կազմակերպությունների միջև կնքված պայմանագրերի (այդ թվում նաև տարաժամկետ վճարման պայմանով կնքված պայմանագրերի) շրջանակներում 2022 թվականի երկրորդ եռամսյակի ընթացքում վճարումներ կատարելու անհրաժեշտությամբ:
  2. Ընթացիկ իրավիճակը և խնդիրները.  ՀՀ պաշտպանության նախարարության և ռուսական ընկերությունների միջև կնքված ռազմատեխնիկական միջոցների մատակարարման վերաբերյալ պայմանագրերի շրջանակներում 2022 թվականի առաջին եռամսյակի ընթացքում՝ մարտ ամսին, հաշվի առնելով ՌԴ ռուբլու ցածր փոխարժեքը և ռուսական կողմի գործընկերների հետ ՀՀ պաշտպանության նախարարության կողմից ձեռքբերված պայմանավորվածությունը, իրականացվել են վճարումներ: Նշված վճարումները կատարվել են ՀՀ պաշտպանության նախարարությանը ՀՀ պետական բյուջեով հատկացված ֆինանսական միջոցների շրջանակներում ներքին հոդվածային վերաբաշխում իրականացնելու միջոցով, ուստի այժմ անհրաժեշտություն է առաջացել կատարել առաջարկվող հոդվածային վերաբաշխումը: 

3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
         4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» և «31001. ՀՀ պաշտպանության նախարարության շենքային պայմանների բարելավում» միջոցառումների շրջանակներում իրականացնել հոդվածային վերաբաշխում:


5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2022 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի ընդունումը չի բխում ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
